
DRIE VAN RSG NA etv
RSG het aangekondig dat drie van die stasie se aanbieders hulle van Julie af by die nuwe Afrikaanse TV-nuusprogram van etv aansluit.  Hulle is die vryskutaanbieders Freek Robinson en LiMari Louw, en die aanbieder JP Keyter.  

Die stasiebestuurder Magdaleen Krüger sê RSG is jammer om hulle te verloor maar is terselfdertyd ook trots daarop dat die ervaring wat hulle by RSG opgedoen het, hulle in staat kon stel om aan te beweeg na TV-uitsaai.   ”Daar is bitter min geleenthede in die Suid-Afrikaanse elektroniese media-omgewing vir Afrikaanse joernaliste, nuusskrywers en aanbieders en RSG verwelkom nie net hierdie nuwe geleentheid vir Afrikaanse joernaliste en aanbieders nie, maar is ook bly dat die aanbod van Afrikaanse elektroniese media uitbrei. Dit is ’n bewys dat Afrikaans sterk staan en dat daar steeds behoefte is by die publiek om toegang te hê tot Afrikaanse radio en TV”  sê Krüger.  
Freek Robinson se weggaan by Praat Saam is ‘n verlies vir RSG en die stasiebestuur kyk na alternatiewe. Moontlikhede waarna gekyk word is ’n ander aanbieder en regisseur vir Praat Saam of om die program ’n nuwe baadjie te gee.  

Die weggaan van die vryskutaanbieder LiMari Louw en JP Keyter sal nie ’n invloed hê op RSG se programme of aanbieding nie.   
EINDE

